
1.1 Almennar upplýsingar

1.1.1 Efni til birtingar í ritröðinni

Í Ritröð VOR má birta hvers konar rannsóknaniðurstöður, álitsgerðir, umsagnir og aðrar ritsmíðar á fræðasviðum raunvísindaskorar. Rit VOR henta því t.a.m. sem lokaskýrslur til rannsóknasjóða, umsagnir til ráðuneyta o.fl. Athugið þó að skýrslur birtar í Ritröðinni teljast til birtinga og því þarf að gæta að því að forðast tvíbirtingu standi til að birta niðurstöðurnar á öðrum vettvangi, til dæmis í ritrýndu tímariti. Það er því ekki ráðlegt að birta beinar þýðingar greinarhandrita á formi VOR-Rits, jafnvel þó nokkur umorðun hafi átt sér stað, nema fyrir liggi samþykki ritstjórnar umrædds tímarits. Til að ekki sé um tvíbirtingu að ræða þarf önnur birtingin eða báðar að sýna gögn (eða vísa til þeirra, ef um er að ræða gögn í gagnasöfnum) sem ekki er að finna í hinni.
1.1.2 Málfar

Tækniskýrslur eru að jafnaði birtar á ensku eða íslensku, en bæði íslenskt og enskt ágrip skal ávallt fylgja. Sé skýrslan á íslensku skal vanda málfar og íslenska fræðiheiti eftir því sem kostur er. Tilgreina má erlend fræðiheiti skáletruð í sviga, en séu engin samsvarandi íslensk heiti þekkt má nota alþjóðaheitið og skal það þá vera skáletrað. 

Í megintexta skýrslunnar skal ekki nota skammstafanir nema um viðurkenndar fræðilegar skammstafanir er að ræða, svo sem tegundaheiti og efnaheiti, enda hafi óstytt heiti komið fram með skammstöfuninni í sviga fyrr í textanum.
Höfundar skulu leita til þriðja aðila eftir prófarkalestri.
1.2 Uppsetning og frágangur

1.2.1 Forsíða og sniðmát

Nota skal þá forsíðu sem samþykkt hefur verið á ritröðina ásamt sniðmáti sem hægt er að nálgast hjá ritstjórn. Skipta má út forsíðumynd að vild. Athugið að til að uppsetning forsíðu skekkist ekki þurfa allar spássíur að vera stilltar á 1,27 cm. Vera má að stilla þurfi línulengd í haus, en hún ætti að vera 19 cm. Bókfræðilegar upplýsingar má setja aftast í skjal ef vill, en gæta skal þess að ekkert annað (til dæmis haus/fótur) sé á þeirri síðu. Við útprentun verða þessar upplýsingar að vera prentaðar innan á forsíðu.

1.2.2 Töflur og myndir

Töflutexta skal setja ofan töflu, myndatexta neðan myndar. Töflur og myndir skulu númeraðar og skal geta þeirra í töflu- og myndaskrám sem koma á eftir efnisyfirliti.
1.2.3 Skráning heimilda
Allar heimildir sem stuðst er við skal skrá í heimildaskrá og allar heimildir í heimildaskrá skulu eiga sér tilvísun í meginmáli eða mynda/töflutexta. 
Skráningin á tímaritsgrein skal fylgja sniðinu 

(Stilling í EndNote og sbrl. forritum: Microbiology): 

Höfundar (útgáfuár) Titill greinar. Tímarit Bindi (Hefti ef þarf), upphafssíða-lokasíða. 

Ef enginn höfundur er tilgreindur má nota Anon. eða útgefanda sem höfund. Erlenda höfunda skal ávallt tilgreina eftir eftirnafni, upphafsstafir for- og millinafna fylgi eftirnafninu. Einfaldast er að fylgja sama kerfi með íslendinga, en ef vill má taka mið af íslenskri málhefð og tilgreina íslendinga með fullu nafni og kemur þá fornafn fyrst. ATH: ef íslenskri málvenju er fylgt skal það alltaf gilda, einnig þó um útgáfu í erlendu riti sé að ræða og án tillits til þjóðernis meðhöfunda.
Tímaritsheiti má skammstafa samkvæmt forskrift MEDLINE. Ekki skal nota punkta í þessari skammstöfun.

Hér eru dæmi um rétta skráningu tímaritsgreina í heimildaskrá:

Guðni Þorsteinsson (1990).  Athuganir á atferli fiska við dragnótaveiðar.  Sjávarfréttir 18 (1), 52-61.
Vijarankul, U., Xiong, A., Lockwood, K. & Jayaswal, R. K. (1998) Cloning and nucleotide sequencing of a Staphylococcus aureus gene encoding a branched-chain-amino-acid transporter. Appl Environ Microbiol 64, 763-767.

Bækur skal skrá þannig að útgáfustaður (borg) og útgefandi komi fram. Ef vafi getur leikið á því við hvaða borg er átt (t.d. Cambridge í Englandi vs. Cambridge í Massachusetts) skal auðkenna nánar, t.d. með landi eða fylki Bandaríkjanna. Nota má tvístafa skammstöfun á bandarískum fylkjaheitum. Hér eru dæmi um rétt skráðar bækur:

Karl Gunnarsson, Gunnar Jónsson & Ólafur K. Pálsson (1998). Sjávarnytjar við Ísland. Reykjavík: Mál og Menning.
MacDaniel, C.  & Gates, R. (1999). Contempory Marketing research. Cincinnati: South-Western College publishing. 

Sambrook, J., Fritsch, E. F. & Maniatis, T. (1989). Molecular Cloning: a Laboratory Manual, 2. útg. Cold Spring Harbor, NY: Cold Spring Harbor Laboratory.

Bókarkafla í ritstýrðri bók skal skrá svona:

Romano, A. H. & Saier, M. H., Jr (1992). Evolution of the bacterial phosphoenolpyruvate:sugar phosphotransferase system. I. Physiological and organismic considerations. Í The Evolution of Metabolic Function, bls. 171–204. Ritstj.: R. P. Mortlock. Boca Raton, FL: CRC Press.

Forðast ætti að vitna í vefsíður nema öruggt sé að mikilvægar upplýsingar sem þar er að finna sé ekki hægt að ná annarsstaðar. Þó á þetta ekki við ef fullvíst er að þær séu ritrýndar eða um gagnasöfn o.þ.h. sé að ræða. Þá skal tilgreina vefslóð og uppfærsludagsetningu, sé hún þekkt. Dæmi:

Anon. (2008). Genomes Online Database. http://www.genomesonline.org. Uppfærsla 29. okt. 2008.

Heimildum skal raða í heimildaskrána í stafrófsröð eftir nafni fyrsta höfundar og síðan í tímaröð m.v. útgáfuár, t.d. svona:

Vijaranakul, U., Nadakavukaren, M. J., Bayles, D. O., Wilkinson, B. J. & Jayaswal, R. K. (1997) Characterization of an NaCl-sensitive Staphylococcus aureus mutant and rescue of the NaCl-sensitive phenotype by glycine betainebut not by other compatible solutes. Appl Environ Microbiol 63, 1889-1897.

Vijarankul, U., Xiong, A., Lockwood, K. & Jayaswal, R. K. (1998) Cloning and nucleotide sequencing of a Staphylococcus aureus gene encoding a branched-chain-amino-acid transporter. Appl Environ Microbiol 64, 763-767.
Ef fyrsti höfundur (eða báðir höfundar ef þeir eru aðeins tveir) og útgáfuár duga ekki til að auðkenna heimild má nota frekari auðkenni við útgáfuárið, t.d. 2005a og 2005b, sem þá eru einnig notaðar í tilvísunum í texta (sjá að neðan). Dæmi:

Peter, H., Weil, B., Burkovski, A., Krämer, R. & Morbach, S. (1998a) Corynebacterium glutamicum is equipped with four secondary carriers for compatible solutes: identification, sequencing, and characterization of the proline/ectoine uptake system, ProP, and the ectoine/proline/glycine betaine carrier, EctP. J Bacteriol 180, 6005-6012.

Peter, H., Burkovski, A. & Krämer, R. (1998b) Osmosensing by N- and C-terminal extensions of the glycine betaine uptake system BetP of Corynebacterium glutamicum. J Biol Chem 273, 2567-2574.
1.2.4 Tilvísanir

Tilvísað skal þannig að fram komi nafn fyrsta höfundar (eða beggja höfunda ef þeir eru aðeins tveir) og útgáfuár. Séu höfundar fleiri en tveir skal aðeins getið þess fyrsta, en skammstöfunin et al. vísar til þess að fleiri höfundar eru að greininni. Blaðsíðutal skal ekki koma fram í tilvísun. Dæmi um rétta vísun:


„... ProP ferjar bæði ektóín og prólín í C. glutamicum (Peter et al., 1998a)“ 
eða 

„Samkvæmt Peter et al. (1998a) ferjar ProP bæði ektóín og prólín í C. glutamicum“
